
 

Plattpartu-Rundbreef 2026-04 

Vun'n Eierpunsch de gele Sood 
deit Oostern Lief un Seele good! 

Moinmoin, leve plattdüütsche Maten un Frünnen! 

Ja, an de Linklist nerrn sühst klaar, wokeen in de Tied vör Oostern de Büxen 
anhett — dat Flack "De Welt un Gott" mit sien vele Ünnerflacken. Dat Rüchgraat is de 
Passioonsreeg vun Ludgerd Lüske mit middelöllerlich Antiphonen; in'n Märzmaand 
legen mit Reminiszere, Oculi, Laetare, Judica un Palmarum glieks fief vun de söss 
Passioonssünndaag (en Woort mit fief Duppelbookstaven!). Behrend Böckmann 
verklaart den histoorschen Palmsünndag, man he kennt sik ok mit de Geschicht vun 
den Oostereierbruuk ut. — Nich bloots för de Christenminschen is düt en besünner 
Tied, nee, düt Johr full ok de muslimische Fastenmaand in desülvig Tied. Mennig vun 
uns hebbt wiss mit muslimisch Frünnen tosamen mal dat Fasten braken. Denn 
brukst en Tischbeden to dat avendlich Festmahl, dat beid Religionen ümfaat.  

In'n Märzmaand weer nu ja noch allerhand anners los, man bi dat, wat in de Welt 
vörgeiht, hebbt wi beten den Ansluss verlaren — un dor blifft ja ok jedereen de Mund 
bi apenstahn, bi dat Tempo, mit dat sik de Welt in'n Chaos verwannelt. Kuum is 
wedder Weltfruunsdag, kümmt de neegste fruunsfiendliche Exzess vörtüüg — 
dütmaal is't digitale sexuelle Gewalt. Wokeen kann dor noch mit?! Bloots Behrend 
Böckmann analyseert noch de Geopolitik un den Plaan vun'e Bildungsministersch, 
dat Programm "Demokratie leben" to körten. Un en Kommentaar op dat 
Weltgeschehn is't ok, wenn Henning Eggers dorvun bericht't, wat he as Kriegskind 
beleven müss. Hans-Hermann Briese vertellt in en Fabel, wat'n allens gegen de 
Wehrplicht ünnernehmen kann — Namaken nich to empfehlen!  

Mal vun Politik afsehn, bröch de Maand uns Goorns de eersten Teken vun Lent, 
eerste Plüschmoorsen — un ok Kävers woor al buten sehn. Ok de öllsten Bööm maakt 
sik praat to'n Utslaan. Dormit gifft't rieklich Pollen för de Allergikers. To de 
Wermootsdrüppen höört ok Arthrose in de Lenken, de ewige Arger mit de 
Tiedümstelln (ünner den hier sogor de Oosterhaas lieden deit) un de Klaag över 
Gendern un Unisex. Dorför sünd op't Kinnerflack natüürlich de Hasen los — mit en 
Märken un en Leed. 

Nu gaht wi wieder mit Toversicht in't heller warden Johr; wi gaht mit Jesus, wenn wi 
an glöövt; wi gaht sinnig un fast as de Spazeergänger vun Barlach. Un wi leest uns 
wedder in'n Maimaand! 

 
Nu de Linkliste. Op de Links bruukt Se bloots klicken, dat Se henkaamt.  

Plattdüütsch Künst: 

De Spazeergänger. Gedanken över en Plastik vun Ernst Barlach. Vun Hannelore 
Hinz     (31.3.) 
Notizen ut'n Aarnmaand. Fotos un Verse vun Marlou Lessing    (23.3.) 

 
De Welt un Gott: 

Dei Palmsünndach orrer Palmarum. Vun Behrend Böckmann    (29.3.) 
Œwer Paaschen un den Håsen. Vun Behrend Böckmann    (29.3.) 
Passionstied 2026: Sönndag Palmarum. Van Ludgerd Lüske    (29.3.) 
Unisex. Vun Behrend Böckmann    (23.3.) 
Bomben op't Krankenhus. Schrecklich Beleevnis 1943 vun Henning Eggers    (22.3.) 
Passionstied 2026: Sönndag Judica — Recht un Schuul. Van Ludgerd Lüske    (22.3.) 
Dat niege Schaulcurriculum. Vun Behrend Böckmann    (22.3.) 
Gnusch un Glibber vun Behrend Böckmann    (16.3.) 
Passionstied 2026: Sönndag Lätare — Naug för aal. Van Ludgerd Lüske    (15.3.) 
Allergien. Vun Heinz Tiekötter     (13.3.) 
Singt en Leed un gaht mit Jesus! Choralöversetten vun Marlou Lessing    (9.3.) 
Dumm lopen. Vun Hans-Hermann Briese    (9.3.) 
Passionstied 2026: Sönndag Okuli — Dei twei liggen Plaug. Van Ludgerd Lüske    
(8.3.) 
Olle Böm vertellen lies: Dei Linn tau Polchow. Vun Behrend Böckmann    (7.3.) 
Sünndaagsutflöög. Vun Meike Balzer-Fraun    (7.3.) 
Passionstied 2026: Sönndag Reminiszere — Dei affschlaoten Wienbarg. Van Ludgerd 
Lüske    (1.3.) 

 

In't lütte Gebeedbauk: 

En Beden to'n Fastenbreken vun Marlou Lessing    (16.3.) 

 

Natuur un Wetenschap: 

Mien Goorn in'n Lent. Vun Herbert Timm    (14.3.) 

In't aktuelle Natuur-Notizbook: 

         Festmahl op'n Karkhoff. Vun Marlou Lessing    (9.3.) 
 

Wat in de Welt vörgeiht: 

Tau Besäuk in Norwägen. Vun Behrend Böckmann    (23.3.) 
Sik redden mit "Demokratie leben!" Vun Behrend Böckmann    (8.3.) 

In't plattdüütsche Notizbook vun Marlou Lessing: 

        To'n Weltfruunsdag: 1/365 för 1/2    (8.3.) 

 
För Kinner: 

Sommertiet. Vun Behrend Böckmann    (29.3.) 
En Leed för Hanni Haas. Vun Matthias un Maja Zeißig, plattdüütsch von Berthold 
Cordes    (29.3.) 
Dei Håsenuppasser. Märken von Ludwig Bechstein, plattdüütsch von Behrend 
Böckmann    (15.3.) 

 

 
 

Hartlich grööt 

Marlou Lessing un dat lütte Plattpartu-Team 

